
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ধুলিরাশি।

স্বর্গ ভূমণ্ডল, উচ্চ নভস্থল,

 তোমার গৌরবে পূরিত সবে।

বিশাল জলধি, সেও নিরবধি,

 তোমারি মহিমা গাহিছে ভবে॥



ওহে প্রেমাকর, এই ক্ষীণ স্বর,

 অসার অসার অবনী মাঝে।

গাহিবে যখন, শুনিও তখন,

 তারকা-খচিত নীরব সাঁঝে॥



অতি ক্ষীণতর, অযোগ্য ও স্বর,

 গাহিতে তোমার মহিমা-গান।

জানি আমি তবু, পাপীদের প্রভু,

 পাপীদের তুমি আশার স্থান॥



যত দিন রাখ, কাছে কাছে থাক,

 যেন আমি তব আলোক পাই।

তব ইচ্ছা মত, শেষ হ’লে পথ,

 তোমাতে অনন্ত বিরাম চাই॥

		 এই পাতা শেষ সম্পাদিত হয়েছে ০৮:১১টার সময়, ৫ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

